Образец бр. 2

Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

Поради зголемениот увоз на пченица и брашно во период јануари-јуни 2012 година во споредба со период 2008-2011 година, Владата на Република Македонија донесе посебна мерка за заштита на пазарот со пченица и брашно, со врзување на дозволените количини на увоз на брашно на меркантилна пченица и брашно од пченица, со откуп на количини меркантилна пченица произведени во Република Македонија  во однос 1:3 за пченицата и 1:4 за брашното, поради опасност од сериозни нарушувања во работата на домашната мелничка индустрија. 

Мерката се реализираше преку Одлука за воведување на мерка за заштита на пазарот на пченица и брашно, со врзување на количините на увоз на пченица и брашно со откуп на пченица произведена во Република Македонија („Службен весник на Република Македонија“ бр.82 од 2 јули 2012 година) која стапи во сила од 03.07.2012 година. Поради послабиот род на пченицата оваа година мелничарите имаа недостаток од квалитетна пченица и побараа врзувањето за пченицата да се укине. Владата донесе измена на Одлуката („Службен весник на Република Македонија“ бр.101 од 2 јули 2012 година) со која од 10 август врзувањето на количините на увоз на пченица со откуп на пченица произведена во Република Македонија во однос 1:3, беше укинато. Увозот на брашно од пченица со извршен откуп на пченица од род 2012 година од домашното производство, со право на увоз на 1 килограм на 4 килограми извршен откуп беше во важност 4 месеци и се укина на 9 ноември  2012 година.

Меѓутоа, главниот проблем е што оваа мерка нема долгорочно дејство, за период на важност од 4 месеци не дава позитивни резултати на откупот на пченицата и регулирањето на пазарот на брашно, поради што се оцени дека преку воведувањето на маркички на пакувањата на брашно и нивната евиденција, како и одредување на % на измелување на пченицата, со предвидување на контрола на квалитетот, ќе се влијае на долгорочна основа на работењето на производителите и увозниците на брашно, а тоа ќе има и позитивен одраз на подобрување на откупот на пченицата произведена во Република Македонија.  

Проблемите кои се јавуваат се во смисла на недоволно уреденост на односите помеѓу сите чинители во областа на уредување на пазарите на земјоделските производи, вршењето на анализите за контрола на квалитетот на земјоделските производи, овластувањето на лабораториите. 

Поради недостаток на акредитирани лаборатории, не  постои можност за функционирање на системите за анализа и суперанализа на жита и ориз, храна за животни, јајца и месо од живина, производите од пчели, како и квалитетот на млеко.  
Земјоделските производи се со краток рок на траење, а на граничните премини нема 24 часовно присуство на Државен инспектор за земјоделство,  има опасност  од расипување и намалување на квалитетот на истите.
Toa беа причинителите за изработка на овој Закон за измени и дополнувања на законот за квалитетот на земјоделските производи.
1. Опис на целите што се планираат да се постигнат со решавање на проблемите
Со ова законско решение се предлага преку евидентирањето на прометот на брашното, заштита на домашниот пазар, како и подобрување на конкурентната способност на нашата мелничка индустрија преку уредување на пазарот на брашно со кое би се опфатиле начинот и постапката за евидентирање, означувањето со маркици на брашното кое се става во промет, како и количината на брашно кое може да се добие од одредена количина и квалитет на пченица. 

Истовремено со овие мерки индиректно се очекува да се намали ДДВ за добиточната храна која е со 18%, на 5%, за да се изедначи со останатите суровини и производи кои потекнуваат од пченица, а се користат при производство на добиточна храна. Се оценува дека со ова изедначување на данокот на додадена вредност за сите житни култури и производи од житни култури ќе се намали употребата на пченицата за добиточна храна, бидејќи повеќе земјоделски производи кои потекнуваат од една суровина-пченица се различно оданочени, што создава можност за илегално работење на субјектите на пазарот, а со тоа и зголемување на сивата економија.

Целта на предложениот закон е и целосно остварување на целите на законот преку уредување на пазарот на брашно. 
Целта на предложениот закон е и целосно остварување на целите на законот преку дорегулирање на одредени прашања. Поради недостаток на акредитирани лаборатории, со цел функционирање на системите за анализа и суперанализа на жита и ориз, храна за животни, јајца и месо од живина, производите од пчели, како и квалитетот на млеко неопходно е продолжување на рокот за акредитација до 2015 година.  

Со цел непречена работа на увозниците и движење на земјоделските производи кои се со краток рок на траење,  бидејќи на граничните премини има  24 часа присуство на  Државен фитосанитарен инспектор кој ги прегледува земјоделските производи од растително потекло од аспект на безбедност  согласно Законот за здравје на растенија,  му се  дава дополнително  овластување на истиот  да врши и инспекциски надзор  на квалитетот на земјоделските производи од растително потекло  од увоз.
2. Идентификација на можни решенија (опции)

     Се разгледуваа мерки кои системски се подолгорочни, со поголем опфат на субјектите кои се чинители на пазарот и ќе влијаат позитивно на конкурентноста на мелничката индустрија, а со тоа и на производството и откупот на житните култури.

Во оваа насока на состаноците на Потсекторската постојана група за уредување на пазарот на житни култури беа разгледувани и состојбите на пазарите со брашно во земјите од опкружувањето (земји-увознички на пченица и брашно) при што се констатира дека во Србија, Хрватска и Босна и Херцеговина постојат посебни прописи за ставање во промет на брашно, негово евидентирање со маркици и други законски решенија со кои условите за лојална конкуренција во мелничката индустрија се многу подобри во споредба со условите во Република Македонија. 

Очекувани ефекти од донесувањето и примената на предложените мерки

Со воведување на предложените мерки се очекува дека ефектите ќе бидат долгорочни и позитивни кон подобрување и зајакнување на конкурентноста на мелничката индустрија, зголемен откуп на домашното производство а со тоа и намалена зависност од увоз на пченица и намалување на трговскиот дефицит.

Исто така, се очекува подобрување на прометот со производите кои се добиваат при мелење на житните култури, како и намалување на сивата економија.

         Чекор 2: Идентификација на трошоци, придобивки и влијанија 
Предложено решение (опција):

Опис: Со предложениот начин на уредување на пазарот на брашно, за спроведување на законот се проценуваат финансиски средства за печатење на евидентните маркици на пакувањата на брашно кои се ставаат во промет во земјата со единечна цена на маркица од 0,2 ден/маркица, или вкупно 6,2 милиони денари, кои средства ќе бидат на товар на буџетот на Република Македонија преку буџетските средства на Министерството за земјоделство, шумарство и водостопанство за 2013 година. Со оглед на тоа што се очекува дека увозот на брашно наредните години ќе се намали, се проценува дека и буџетските средства за печатење на маркиците ќе се намалуваат секоја година во просек за 1 милион денари.
1. Трошоци 

· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Спроведувањето на законот ќе повлече и материјални обврски за операторите со брашно (производители, преработувачи, трговци и увозници) за набавка на маркиците за евидентирање на пакувањата на брашно, во висина од 0,3 денари/маркица.

Се проценува дека овие средства нема да претставуваат непотребно оптеретување и ограничување за ставање во промет на брашното, за правните лица кои вршат промет, бидејќи истите за увозот издвојуваат многу поголеми девизни средства (во период јануари-јуни 2012 околу 8,3 милиони евра.

Од тука се очекува дека средствата во буџетот на РМ ќе се вратат од страна на операторите со брашно, а разликата од 0,1 ден/маркица претставува манипулативен, односно трошок заради осигурување на буџетските средства доколку не се изврши проектираната набавка на маркици во соодветната година.

· Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Со оглед на тоа што на годишно ниво во промет во државата во просек се ставаат околу 165.000 тони брашно (90.000 тони брашно од увоз и околу 75.000 тони од домашно производство), зависно од големината на пакувањата (преглед), ќе бидат потребни средства во висина од околу 6.210.600,00 денари за една година со цел да се обезбеди зајакнување на конкурентноста на мелничката индустрија, зголемен откуп на домашното производство а со тоа и намалена зависност од увоз на пченица и намалување на трговскиот дефицит.

-Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

 Со оглед на тоа што се очекува дека увозот на брашно наредните години ќе се намали, се проценува дека и буџетските средства за печатење на маркиците ќе се намалуваат секоја година во просек за 1 милион денари.
· Дали опцијата ќе предизвика иницијални трошоци за правните или физичките лица? Ако да, образложи ги трошоците.

Спроведувањето на законот ќе повлече и материјални обврски за операторите со брашно (производители, преработувачи, трговци и увозници) за набавка на маркиците за евидентирање на пакувањата на брашно, во висина од 0,3 денари/маркица.

Се проценува дека овие средства нема да претставуваат непотребно оптеретување и ограничување за ставање во промет на брашното, за правните лица кои вршат промет, бидејќи истите за увозот издвојуваат многу поголеми девизни средства (во период јануари-јуни 2012 околу 8,3 милиони евра.

Од тука се очекува дека средствата во буџетот на РМ ќе се вратат од страна на операторите со брашно, а разликата од 0,1 ден/маркица претставува манипулативен, односно трошок заради осигурување на буџетските средства доколку не се изврши проектираната набавка на маркици во соодветната година.

· Дали опцијата ќе предизвика оперативни трошоци за правните или физичките лица. Ако да, образложи ги трошоците.

Не
2. Придобивки

- Опис и опсег на финансиските придобивки за засегнати страни
- Други нефинансиски придобивки за засегнати страни

Регулирање на пазарот на брашно, подобрување на евиденцијата на брашното кое се става во промет во државата, подобрување на конкурентната способност на мелничките претпријатија и подобрување на откупот на пченица произведена во Република Македонија.
· Транспарентност и доверба на потрошувачите;

· Транспарентност и доверба на производителите и откупувачите;

· Обезбедување на правична конкуренција и соодветно функционирање на пазарите за замјоделски производи;

· Обезбедување на специфичен пазар што одговара на барањата на потрошувачите за земјоделски производи со заштитена ознака на потекло, географска ознака и ознака за традиционален специјалитет;

· Развој на земјоделската политика која е тесно поврзана со развојот на земјоделскиот пазар преку насочување и стимулирање на пазарната ориентираност и снабдувањето со квалитетни земјоделски производи;

· Поттикнување на економскиот развој и создавање можности за вработување.
3. Ризици и претпоставки 
Попрецизното регулирање на одделни прашања заедно со техничките корекции во текстот на законот ќе овозможат поефикасна примена и целосно остварување на целите на законот. Во тој контекст, неусогласеноста или недоволната усогласеност со прописите на ЕУ би претставувала пречка во извозот на земјоделските  производи на европските пазари, но и пречка во процесот на  аплицирање на Република Македонија за прием во ЕУ.
4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	В  Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации

Секретаријат за законодавство

Министерство за финансии

Министерство за правда

Министерство за економија

Агенција за храна и ветеринарство

Кабинет на вицепремиер на Влада на Република Македонија задолжен за економски прашања
Резиме на иницијалната

проценка на влијание на регулативата

1. Краток осврт на преферираното решение/опција: 

Поради зголемениот увоз на пченица и брашно во период јануари-јуни 2012 година во споредба со период 2008-2011 година, Владата на Република Македонија донесе посебна мерка за заштита на пазарот со пченица и брашно, со врзување на дозволените количини на увоз на брашно на меркантилна пченица и брашно од пченица, со откуп на количини меркантилна пченица произведени во Република Македонија  во однос 1:3 за пченицата и 1:4 за брашното, поради опасност од сериозни нарушувања во работата на домашната мелничка индустрија. 

Мерката се реализираше преку Одлука за воведување на мерка за заштита на пазарот на пченица и брашно, со врзување на количините на увоз на пченица и брашно со откуп на пченица произведена во Република Македонија („Службен весник на Република Македонија“ бр.82 од 2 јули 2012 година) која стапи во сила од 03.07.2012 година. Поради послабиот род на пченицата оваа година мелничарите имаа недостаток од квалитетна пченица и побараа врзувањето за пченицата да се укине. Владата донесе измена на Одлуката („Службен весник на Република Македонија“ бр.101 од 2 јули 2012 година) со која од 10 август врзувањето на количините на увоз на пченица со откуп на пченица произведена во Република Македонија во однос 1:3, беше укинато. Увозот на брашно од пченица со извршен откуп на пченица од род 2012 година од домашното производство, со право на увоз на 1 килограм на 4 килограми извршен откуп беше во важност 4 месеци и се укина на 9 ноември  2012 година.

Меѓутоа, главниот проблем е што оваа мерка нема долгорочно дејство, за период на важност од 4 месеци не дава позитивни резултати на откупот на пченицата и регулирањето на пазарот на брашно, поради што се оцени дека преку воведувањето на маркички на пакувањата на брашно и нивната евиденција, како и одредување на % на измелување на пченицата, со предвидување на контрола на квалитетот, ќе се влијае на долгорочна основа на работењето на производителите и увозниците на брашно, а тоа ќе има и позитивен одраз на подобрување на откупот на пченицата произведена во Република Македонија.  

Проблемите кои се јавуваат се во смисла на недоволно уреденост на односите помеѓу сите чинители во областа на уредување на пазарите на земјоделските производи, вршењето на анализите за контрола на квалитетот на земјоделските производи, овластувањето на лабораториите. Поради недостаток на акредитирани лаборатории, со цел функционирање на системите за анализа и суперанализа на жита и ориз, брашно, храна за животни, јајца и месо од живина, производите од пчели, како и квалитетот на млеко неопходно е продолжување на рокот за акредитација до 2015 година.  

Со цел непречена работа на увозниците и движење на земјоделските производи кои се со краток рок на траење,  бидејќи на граничните премини има 24 часа присуство на Државен фитосанитарен инспектор кој ги прегледува земјоделските производи од растително потекло од аспект на безбедност согласно Законот за здравје на растенија, му се дава дополнително  овластување на истиот да врши и инспекциски надзор  на квалитетот на земјоделските производи од растително потекло  од увоз.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

-  Јане Новачков: Раководител на сектор
- Абдилгафар Синани: Раководител на Сектор 
- Билјана Талеска: Раководител на одделение за стандарди и квалитет на земјоделски производи
-Васе Бошкова: Раководител на одделение за поледелство.

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

 -  Бесир Јашари: Државен секретар 
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.1
	Има / Нема влијание
	врз Буџетот на Република Македонија во висина од 6.200.000 денари, за 2013 година

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз   социјалната положба на граѓаните.


	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:

Вклучени организации и претставници:

Свое мислење дадоа следниве организации:
	ДА / НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 
	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


Изјава од министерот
Јас, Љупчо Димовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум: ________.2013.
1

